
Tali, e tante precauziôin,

Da fâ rie ﬁn-na i Cappôin;



O s'è in casa bariccôu

Con'provviste, e muniziôin,

Per sei meixi, d'ogni men-na,

Senza vedde atro che o Çê,

E chi o voeiva vedde Lê,

Bezêugnava fâ quanten-na!

No ghe n'è pe-a puia d’unguento,

Ma tornemmo all'argomento.



Quante belle cose han scrito

Sorve o Chollera i Magnifichi! 

Cose han dæto de specifichi

Per schivâlo, o guæì ciù fito!....



Ognun diva pe infallibile

Cado, freido, cêutto, o crûo

O so Recipe segûo

Et a ogni atro preferibile;



Avvertindo tutti ben

De no dâ mente ai Segretti

Inventæ dai Ciarlatten,

Perché son Veleni sccietti.



O Cholëra è un-na maottia

Nêuva affæto, e scingolare,

(Coscì dixe un erudia

Circolare, e popolare

Instruzion de Monsù tale)

Ma che a fà ciù danno assæ

Quando a l’è aspëtâ dä gente

Che de quando a gh’è in realtæ.

